
FACULTADE DE CIENCIAS EMPRESARIAIS E TURISMO DE OURENSE


CONVENIO DE COOPERACIÓN EDUCATIVA ENTRE A UNIVERSIDADE DE VIGO E **************
Ourense, ** de ************** de 2006
REUNIDOS

Dunha parte, o Excmo. Sr. Domingo Docampo Amoedo, Reitor Magnífico da Universidade de Vigo, nomeado segundo o Decreto da Comunidade Autónoma de Galicia nº 185/2002, do 27 de maio, publicado no DOG. nº 102 de 29 de maio de 2002, de acordo coas competencias que lle outorga o artigo 20 da LOU e o artigo 59 dos Estatutos, publicados no DOG, nº 237, do 5 de decembro de 2003, con domicilio social no Campus de Vigo, As Lagoas-Marcosende, Vigo, código postal 36310 de Vigo.


E doutra, D. ********nome******, *****cargo**** de ****empresa*****, con domicilio social na rúa ******enderezo, código  postal *******, de ****municipio***, ***provincia**** e con CIF/NIF **********

Ambas as dúas partes recoñécense capacidade legal suficiente para a celebración deste Convenio de Cooperación Educativa entre ************** e a Universidade de Vigo, polo que

EXPOÑEN


O interese de ambas as dúas entidades en reforzar a formación do estudantado universitario nas áreas operativas das empresas para conseguir profesionais cunha visión real dos problemas, preparando a súa incorporación futura ao traballo dentro da sociedade.


Con este fin, e ao abeiro do establecido no R.D. 1497/81, sobre programas de cooperación educativa, modificado polo R.D. 1845/94, na Lei orgánica 6/2001 de universidades e disposicións complementarias, acordan establecer un convenio de cooperación educativa sometido ás seguintes

CLÁUSULAS

PRIMEIRA. OBXECTO DO PROGRAMA


O obxecto deste convenio é a regulación dun programa de prácticas preprofesionais entre a Universidade de Vigo e ***empresa******* para complementar a formación do estudantado universitario en áreas operativas da empresa. Nel concértase a participación da empresa na preparación especializada e as prácticas requiridas para a formación do estudantado.

SEGUNDA. CENTROS AFECTADOS

Este programa está dirixido especialmente ao estudantado da diplomatura en Ciencias Empresariais, da Facultade de Ciencias Empresariais e Turismo, da Universidade de Vigo.

TERCEIRA. COMISIÓN PARITARIA


Crearase unha comisión paritaria de relacións universidade-empresa, na que haberá un rexistro onde se inscribirá o estudantado interesado en tomar parte no programa.


Esta comisión estará integrada por dous membros de cada entidade, onde constarán de xeito obrigado os titores/as de prácticas nomeados polo centro e máis pola empresa.


A comisión celebrará as reunións que considere oportunas para avaliar o progreso formativo do estudantado e resolver as cuestións que xurdan no desenvolvemento dos programas, e como mínimo ao comezo e ao remate do período de prácticas.

Para a regulación dos aspectos non especificados neste convenio e que poidan afectar ao desenvolvemento das prácticas, ambas as dúas partes poden crear un procedemento onde se especifiquen estas cuestións.

CUARTA. PROCESO DE SELECCIÓN


Nos centros universitarios afectados realizarase unha convocatoria pública na que se indicará o número de estudantes en prácticas e as condicións do proceso de formación e selección.


Tanto a elección do número de estudantes, como a súa selección, será efectuada pola comisión.

Para poder optar á convocatoria, o estudantado deberá atoparse nalgunha das seguintes situacións:

· Estar matriculado na facultade ou escola e ter superado o 50% dos créditos necesarios para obter o título universitario.

· No caso de ensinanzas con plans de estudo anteriores á data de implantación dos novos plans, artigo 28.1 da Lei orgánica 11/1983 de 25 de agosto, é estar matriculado nos dous últimos cursos da facultade/escola (ben sexa curso completo ou disciplinas soltas).

· Estar estar elaborando o proxecto fin de carreira.

QUINTA. PROGRAMA DE FORMACIÓN

O programa de formación en ****empresa********** cumprirá as seguintes características:

· Terá unha duración de 135 horas, durante o curso académico.

· O horario de prácticas será determinado pola comisión, procurando, en todo caso, unha adaptación cos horarios lectivos para que o estudantado teña as maiores facilidades na súa formación conxunta. Os estudantes que teñan que realizar algún exame na Universidade de Vigo quedarán exentos das prácticas dese día, tras o aviso á empresa e presentando a correspondente xustificación.

· Na realización das prácticas poderanse establecer quendas rotativas con obxecto de que os estudantes poidan coñecer máis dunha área da empresa.

· As condicións nas que se desenvolve este convenio están suxeitas a uns mínimos establecidos pola Universidade de Vigo, que se especifican en cada convocatoria e na normativa complementaria en vigor da Universidade.

SEXTA. XESTIÓN DAS PRÁCTICAS

Cada centro da Universidade de Vigo, unha vez asinado o convenio por quen teña delegada a competencia, será responsable de comprobar que o estudantado seleccionado cumpra os requisitos solicitados, levando o control do número de estudantes e prácticas realizadas.

SÉTIMA. AXUDAS AO ESTUDO


****empresa********** poderá conceder a cada estudante seleccionado unha bolsa mensual de axuda ao estudo, axustándose á normativa complementaria desenvolvida pola Universidade.

OITAVA. SEGURO
O/a estudante estará cuberto polo seguro escolar segundo lexislación vixente.

A Universidade de Vigo ten subscrito un seguro que complementa o seguro escolar. O risco que ampara é o de accidentes, entendendo como tales as lesións corporais derivadas dunha causa violenta, súbita, externa e allea á intencionalidade do asegurado/a.

NOVENA. CONSIGNACIÓN ORZAMENTARIA


Este convenio non supón gasto ningún para a Universidade de Vigo, razón pola que non precisa consignación orzamentaria.

DÉCIMA. CERTIFICADOS


Ao final do período formativo, logo do pedimento dos/as estudantes, cada centro afectado expedirá un certificado individual, asinado conxuntamente polas dúas entidades, con mención expresa do nivel alcanzado na súa avaliación total dentro da empresa e con indicación da especialidade ou áreas onde se desenvolveu a súa formación.

Igualmente, os profesionais que participen neste labor como titores/as terán a consideración de colaboradores/as nos programas de cooperación educativa e poderán obter a xustificación correspondente.

UNDÉCIMA. DISPOSICIÓN COMÚN


De conformidade co establecido na normativa na que se fundamenta este programa de cooperación educativa, o período formativo non constitúe, baixo ningún concepto, ningunha relación laboral entre os/as estudantes e ****empresa********** nin coa Universidade de Vigo.

DUODÉCIMA. FINAL


Este convenio entrará en vigor a partir da data da súa sinatura e terá unha duración dun ano, prorrogándose automaticamente por igual período de tempo, salvo que algunha das partes o denuncie cunha antelación mínima dun mes á data do seu vencemento.


Por circunstancias especiais e xustificadas, que fixesen difícil a continuación do período formativo, ****empresa****** estará facultada para anular ou suspender o compromiso adquirido neste programa de colaboración educativa en calquera momento do período de estancia formativa.


As cuestións litixiosas que xurdan con respecto á interpretación, modificación, resolución e efectos deste convenio serán resoltas en primeira instancia pola comisión mixta paritaria. Os conflitos que poidan xurdir entre as partes e non poida resolver a comisión mixta, someteranse á resolución dun procedemento arbitral.


E en proba de conformidade, asínase o presente Convenio en exemplar duplicado no lugar e data indicados ao comezo.

	POLA UNIVERSIDADE DE VIGO

	POR ******empresa********

	Por R.R. 15.05.03

O Vicerreitor de Planificación e Desenvolvemento do campus de Ourense 

Asdo.: Andrés Mazaira Castro
	O ****cargo*****

Asdo.: ******nome*****

